
Liburuak

KRITIKA

Zaldi urdin bat margotu zuen artista.
Testua eta irudiak: Eric Carle.

ltzulpena: Manu Lopez Gaseni
Pamiela-Kalandraka. 27 orrialde. 15 euro.

Haur eta gazte literatura

Askatasun ederra

OSO TESTU GUTXIKO liburu baten aurrean gaude. Egileak dioe-
na, gainera, ideia bat besterik ez da, artista dela eta kolore
bitxietako animaliak margotzen dituela. “Ni artista naiz eta
margotzen ditut...”, horrela hasten da liburua, eta artista bera
ikus dezakegu oihal batean margotzeko prest. Ondoren artistak
eginiko margo ugari erakutsiko zaizkigu bi orritara eta kolore
biziz: zaldi urdina, krokodilo gorria, behi horia, untxi arrosa,
lehot berdea, elefante laranja, azeri morea, hartz polar beltza
eta, azkenik, koloretako tantodun astoa.

Komentario hau irakurtzen ati den irakurleak ideia bat egin
dezake liburura hurbildu aurretik, pentsa dezake animalia
horiek fantastikoak direla, baina egia esan, nahiko errealistak
dira, hori bai, kolore berezi samarra dute. Errealismoa hausten
duten margoak dira; zaldia trostan ikus dezakegu, ileak airean
eta bizi-bizi; zaldia, baina, urdina dugu... eta nork ezagutzen
du, nork ikusi du zaldi urdinik?

Eta hala ere, liburuko azken esaldia oso argia da: “Artista
fina naiz ni”. Horixe diosku margolariak guri begira dagoela;
hasierako iruditik, margotzen hasi behar zen hartatik, aldaketa
txiki batzuk eskainiz: arropak kolorez zikindurik ditu, lurrean
ere pintura arrastoak ageri dira, koloreak dauden mahaia ere
zikindurik dugu... eta atzeko oihalean zaldi urdin bat ageri
zaigu. X

Eric Carle nahiko egile ezaguna da haurrentzako albumetan
—honen aurretik ere badu baten bat euskaraz argitaraturik—,
nazioartean nahiko izen handiko ilustratzailea dela esan dezake-
gu, eta oraingo honetan, Franz Marc omendu nahi izan du; eta
hain zuzen oso baliagartia da eskaintza hoti, baita liburu amaie-
ran bai Eric Carle bai Franz Marc pintoreei buruz ageri den
informazioa, liburuko askatasunaren eta berrikuntzen aldeko
aldarrikapenak ulertzeko. Franz Marcek kolore bizi eta ezohi-
koen bidez animaliak margotzen zituen eta nazien jazarpena
izan zuen, arte degeneratua egitea leporatuta, bere artea debe-
katurik egon zen.

Eric Carlek Franz Marcen Zaldi urdina (1911n
matgotua) errebindikatzen du obra honen bidez, [
arte horren askatasuna, edertasuna... eta hoti egite- 3
ko gaur egungo haurrei eta helduoi liburu bat eskai-
ni digu margolan bitxi, eder eta askez osaturik. l

Araban sortu ote zen
bizkaiera?

Hainbat iturritatik edan du Koldo Zuazok
Arabako enskara liburua osatu ahal izateko:
toponimia, azkenaldian agertutako lekukota-
sun idatziak, baita Araban hitz egiten den
erdaran euskarak utzi dituen arrastoak ere.
Eta horiek denak landu ondoren, hipotesi
bat plazaratu du Elkar argitaletxearen eskutik
publikatu den liburu honetan: zentzuzkoena
dela pentsatzea, Mende-
baldeko cuskara orain
dela mila urte inguru
sortu zela Gasteizko
hirian, eta gero, handik
hedatu zela iparrerantz
(Bizkaira), hegoalderantz

(Burgos, Errioxa)

eta ckialderantz

(Nafarroako eta

Arabako euskara.

Koldo Zuazo. Gipuzkoako eskual-
Elkar. de batzuetara). Gure
324 orrialde. hizkuntzaren histo-
24 euro.

ria ezagutzeko datu

baliagarriak. I

Nikola Teslaren bizitzatik
abiatutako fikzioa

Jean Echenozek atsegin du pertsona eza-
gunen biografietatik abiatuta fikziozko
nobelak idaztea. Horren lekuko dira
aurretik euskaraz irakurri ahal izan geni-
tuen Rave/ (Maurice Ravelen bizitzan oina-
rritua) eta Lasterka (Emil Zatopekenean).
Oraingo honetan Nikola Tesla ingeniaria-
ren bizitzatik abiatu da; liburu honekin
amaitzen du “bizitza alegiazkoen trilogia”.
X izpien, fluoreszentearen eta korronte
alternoaren asmatzailea izan zen Tesla,
besteak beste. Gerardo Markuletak itzuli
du frantsesetik eta Meettok argitaletxeak
kaleratu du —Donostiako editorial horrek
publikatu ditu euskaraz
Echenozen aurreko
lanak ere—. I

TRIMISTAR

Tximistak.
Jean Echenoz.
ltzulpena: G. Markuleta.

Meettok.

158 orrialde. 15,9 euro. =




